
अतारांकित प्रश्‍न संख्‍या 3020
जिसका उत्‍तर 12 दिसम्‍बर, 2016 को दिया जाना है ।
.....

केन्द्रीय जल आयोग का पुनर्गठन
3020. श्री के.आर. अजुर्नन: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(क) 
क्या यह सच है कि सरकार केन्द्रीय जल आयोग (सीडब्ल्यूसी) को एक नये संगठन में सम्मिलित करने का विचार रखती है; 
(ख) 
क्या यह भी सच है कि प्रस्तावित संगठन एक विज्ञान अभिमुख एजेंसी होगी जो राज्यों को सलाह देगी कि वे सतही तथा भूमिगत जल के प्रयोग को एक ही मानते हुए नदियों और भू-जल को प्रभावित किए बिना कितना जल इस्तेमाल कर सकते हैं; और 
(ग) 
क्या राज्यों से शिकायतें प्राप्त हुई हैं कि सीडब्ल्यूसी और केन्द्रीय भूमिगत जल बोर्ड में पेशेवरों का सर्वथा अभाव है?
उत्‍तर
जल संसाधन, नदी विकास और गंगा संरक्षण राज्य मंत्री (डा. संजीव कुमार बालियान)
(क) और (ख) जल संसाधन, नदी विकास और गंगा संरक्षण मंत्रालय द्वारा एकीकृत जल संसाधन प्रबंधन की पृष्ठभूमि में देश में जल संसाधनों के इष्टतम विकास के लिए केन्द्रीय जल आयोग (सीडब्ल्यूसी) और केन्द्रीय भूमि जल बोर्ड (सीजीडब्ल्यूबी) के पुनर्गठन के लिए डॉ. मिहिर शाह, पूर्व सदस्य, पूर्ववर्ती योजना आयोग की अध्यक्षता में सितंबर, 2015 में एक समिति का गठन किया गया था। समिति ने जुलाई, 2016 में अपनी रिपोर्ट प्रस्तुत कर दी है और इस पर मंत्रालय में विचार किया जा रहा है।
(ग) 
जी, नहीं।

